
17. desember 1976. 715 Nr. 408. 

REGLUGERÐ 

um bensíngjald. 

1. gr. 
Greiða skal sérstakt innflutningsgjald — bensíngjald — af bensíni er fellur 

undir tollskrárnúmer 27.10.29. Gjald þetta skal frá og með 18. desember 1976 nema 
kr. 19.96 af hverjum lítra. 

2. gr. 
Gjald skv. 1. gr. tekur einnig til bensínbirgða sem til eru í landinu 18. desember 

1976. Þó skulu gjaldfrjálsir 300 lítrar hjá hverjum eiganda. 
Gjaldið skal greiða hvort heldur bensínið er í vörslu eiganda sjálfs eða ekki. 
Hafi gjald skv. 1. gr. reglugerðar nr. 316/1976 verið greitt af birgðum, sem til 

eru þann í8. desember 1976, skal greiða kr. 1.58 af hverjum lítra slíkra birgða, sem 
til eru umfram 300 lítra hjá hverjum eiganda. 

Hver sá er á eða hefur umráð yfir 300 lítrum af bensíni eða meira þann 18. 
desember 1976 skal skyldur að tilkynna það innheimtumanni innan Í0 daga. Eigandi 
eða umráðamaður skal skyldur til að aðstoða við að kanna birgðir óski innheimtu- 
maður slíkrar aðstoðar. 

Innheimtumaður getur krafist upplýsinga hjá bensíninnflytjendum og bensin- 
sölum um sölu samkvæmt verslunarbókum til viðskiptamanna er fram fór fyrir 
18. desember 1976. 

3. gr. 
Reglugerð þessi, sem sett er skv. heimild í 4. mgr. 5. gr. laga nr. 79 6. september 

1974 um fjáröflun til vegagerðar, sbr. lög nr. 78 23. desember 1975 um breyting á 
þeim lögum, öðlast gildi 18. desember 1976. Frá sama tíma fellur úr gildi reglugerð 
nr. 316 19. ágúst 1976. 

Fjármálaráðuneytið, 17. desember 1976. 

Matthías Á. Mathiesen. 0 
Jón Sigurðsson. 

13. desember 1976. j Nr. 409. 
AUGLÝSING 

um breytingu á flugreglum, sbr. auglýsingu nr. 415 11. sept. 1975. 

Vegna breytingar nr. 20 á viðbæti nr. 2 við stofnskrá Alþjóðaflugmálastofnunar- 
innar (ICAO Annex 2, „Rules of the Air“), eru hér með gerðar breytingar á flug- 
reglum, samkvæmt 5. og 89. gr. laga um loftferðir nr. 34/1964, og birtar voru sem 
fylgiskjal með auglýsingu nr. 415 11. september 1975 um setningu flugreglna. 

Rikisprentsmiðjan Gutenberg.



Nr. 409. 716 13. desember 1976. 

Breytingarnar eru birtar sem fylgiskjal með auglýsingu þessari og taka þær 

gildi hinn Í. janúar 1977. 

Samgönguráðuneytið, 13. desember 1976. 

Halldór E. Sigurðsson. 

Breyting á flugreglum. 

1. gr. 

Í 1. kafla — Orðskýringar — breytist skýring eftirfarandi hugtaka sem hér 

segir: 

Athafnasvæði (Movement area). Sá hluti flugvallar, sem ætlaður er fyrir flug- 

tök og lendingar loftfara og ferðir þeirra á jörðu. 

Flugbraut (Runway). Afmarkað, rétthyrnt svæði á flugvelli, gert til flugtaks 

og lendingar loftfara. 

Flugvöllur (Aerodrome). Tiltekið svæði (að meðtöldum byggingum og búnaði), 

sem ætlað er að nokkru eða öllu leyti til afnota við komu, brottför og hreyfingar 

loftfara á jörðu. 

Umferðarsvæði (Movement area). Sá hluti flugvallar, sem ætlaður er fyrir flug- 

tök og lendingar lofifara og ferðir þeirra á jörðu í sambandi við flugtök og lendingar. 

2. gr. 

Í 3. kafla — Almennar reglur — kemur eftirfarandi ný gr. 3.5, en núverandi 

greinar 3.5 til 3.7 verða nr. 3.6 til3.8: 

35 TÍMI 
35.1 Greenwich miðtíma (GMT) skal nota og tilgreina í klukkustundum og mínútum 

24 klst. sólarhrings er hefst á miðnætti. 

3.5.2 Áður en stjórnað flug er hafið skal afla upplýsinga um réttan tíma, svo og 

eftir þörfum meðan á því stendur. 

Ath. Upplýsingar um réttan tíma fást venjulega hjá flugumferðarþjónustudeild, 

nema aðrar ráðstafanir hafi verið gerðar af flugrekanda (operator) eða hlut- 

aðeigandi ATS-stjórnvaldi. 

ð. gr. 

Í viðauka A — Merki — verða eftirfarandi breytingar: 

a) Felld er niður mynd nr. 8 og núverandi gr. 4.2.5.1, en í hennar stað kemur: 

4.2.5.1 Lárétt, hvítt eða rauðgult „lendinga-T“ (mynd 7) segir til um átt sem 

loftför skulu nota við lendingu og flugiak, og er samhliða legg T-sins 

að þverarminum. 

b) Myndir nr. 9 til 12, er fylgja greinum 4,2.5.2 til 4.2.8. verða nú nr. 8 til 11. 

